
გ ა ნ ჩ ი ნ ე ბ ა 
საქართველოს სახელით 

სარჩელის განუხილველად დატოვების შესახებ 

20 თებერვალი, 2023 წელი                                                  ქ.ქუთაისი 
 

ქუთაისის საქალაქო სასამართლოს 

ადმინისტრაციულ საქმეთა კოლეგია 

მოსამართლე მიხეილ ბებიაშვილი 

სხდომის მდივანი ელისო ჟორჟოლიანი 

მოსარჩელე - ლ--------- ვ---------; 

წარმომადგენელი - ნ--------- მ---------; 

მოპასუხე - სსიპ საჯარო რეესტრის ეროვნული სააგენტო; 

წარმომადგენელი - გ--------- ხ---------; 

მესამე პირი - წყალტუბოს მუნიციპალიტეტის მერია; 

წარმომადგენელი - მ--------- კ---------; 

დავის საგანი - დავის საგანი - ინდივიდუალური ადმინისტრაციულ- 

სამართლებრივი აქტის ბათილად ცნობა; 

გ ა მ ო ა რ კ ვ ი ა: 

2021 წლის 3 სექტემბერს თბილისის საქალაქო სასამართლოს 

ადმინისტრაციულ საქმეთა კოლეგიაში წარდგენილი იქნა ლ--------- ვ---------ის 

სარჩელი საჯარო რეესტრის ეროვნული სააგენტოს მიმართ ადმინისტრაციული 

საჩივრის დაკმაყოფილებაზე უარის თქმის შესახებ დასახელებული სააგენტოს 

2021 წლის 24 თებერვლის N79587 გადაწყვეტილების ბათილად ცნობის 

მოთხოვნით. 

აღნიშნული საქმე განსჯადობის წესების დაცვით გადმოიგზავნა ქუთაისის 

საქალაქო სასამართლოში. 

ქუთაისის საქალაქო სასამართლოს 2021 წლის 24 სექტემბრის განჩინებით 



ლ--------- ვ---------ს დაუდგინდა ხარვეზი. 

დასახელებული განჩინება გაეგზავნა მოსარჩელის წარმომადგენელს და 

ჩაბარდა 2021 წლის 29 სექტემბერს. 

2021 წლის 11 ოქტომბერს ქუთაისის საქალაქო სასამართლოს განცხადებით 

მომართა ლ--------- ვ---------ს წარმომადგენელმა ნ--------- მ---------მ და ითხოვა 

ხარვეზის შევსების ვადის გაგრძელება. 

ქუთაისის საქალაქო სასამართლოს 2021 წლის 15 ოქტომბრის განჩინებით 

მოსარჩელეს გაუგრძელდა ხარვეზის შევსების ვადა. 

2021 წლის 9 ნოემბერს ქუთაისის საქალაქო სასამართლოს დაზუსტებული 

სარჩელით მომართა ლ--------- ვ---------მ მოპასუხე სარჩელი საჯარო რეესტრის 

ეროვნული სააგენტოს მიმართ. 

მოსარჩელე მოითხოვს - ბათილად იქნეს ცნობილი 2020 წლის 28 ოქტომბრის 

სარგეისტრაციო წარმოების მიმდინარეობის შესახებ N------------ 

გადაწყვეტილება, 2020 წლის 30 დეკემბრის რეგისტრაციაზე უარის თქმის 

შესახებ N--------- გადაწყვეტილება; ადმინისტრაციული საჩივრის 

დაკმაყოფილებაზე უარის თქმის შესახებ სააგენტოს 2021 წლის 24 თებერვლის 

N--------- გადაწყვეტილება და დაევალოს მოპასუხეს მოთხოვნის 

დაკმაყოფილება. ამასთან წარმოადგინა სახელმწიფო ბაჟის გადახდის 

დამადასტურებელი მტკიცებულება. ამასთან იუშუამდგომლა, რომ საქმის 

განხილვაში ადმინისტრაციული სკ-ის მე-16 მუხლის მე-2 ნაწილის 

შესაბამისად, მესამე პირად ჩაბმული იქნეს წყალტუბოს მუნიციპალიტეტის 

მერია. 

ქუთაისის საქალაქო სასამართლოს 2022 წლის 12 ნოემბრის განჩინებით ლ-------

-- ვ---------ის სარჩელი მიღებული იქნა წარმოებაში. 

2023 წლის 20 თებერვალს გამართულ სასამართლოს მოსამზადებელ სხდომაზე 

მოსარჩელე ლ--------- ვ---------მ და წარმომადგენელმა ნ--------- მ---------მ 

სამოქალაქო საპროცესო კოდექსის 831-ე მუხლის საფუძველზე, სარჩელის 

გამოხმობის თაობაზე იშუამდგომლეს. 

სასამართლომ განიხილა სარჩელის გამოხმობის შესახებ მოსარჩელის 

შუამდგომლობა და მიიჩნია, რომ იგი უნდა დაკმაყოფილდეს და 

სარჩელი დატოვებული უნდა იქნეს განუხილველად შემდეგ 

გარემოებათა გამო: 

საქართველოს ადმინისტრაციული საპროცესო კოდექსის პირველი მუხლის 

მეორე ნაწილის მიხედვით, თუ ამ კოდექსით სხვა რამ არ არის დადგენილი, 



ადმინისტრაციულ სამართალწარმოებაში გამოიყენება საქართველოს 

სამოქალაქო საპროცესო კოდექსის დებულებანი. 

მოსარჩელე მოითხოვს სარჩელის უკან გათხოვის გზით მის განუხილველად 

დატოვებას. დასახელებულ საკითხს საქართველოს ადმინისტრაციული 

საპროცესო კოდექსი არ არეგულირებს, ამიტომ საკითხი უნდა გადაწყდეს 

საქართველოს სამოქალაქო საპროცესო კოდექსის შესაბამისი ნორმების 

გამოყენებით, კერძოდ: 

საქართველოს სამოქალაქო საპროცესო კოდექსის 831-ე მუხლის პირველი 

ნაწილის შესაბამისად, მოსარჩელეს უფლება აქვს, გამოიხმოს სარჩელი ისე, 

რომ უარი არ თქვას თავის მოთხოვნაზე. 

სასამართლომ შეამოწმა რა შუამდგომლობის საფუძვლიანობა დაადგინა, რომ 

საქმის განუხილველად დატოვების თაობაზე აღძრული შუამდგომლობა 

კანონიერია, კერძოდ მოსარჩელეს უფლება აქვს საქმის განხილვის ნებისმიერ 

სტადიაზე მხარი დაუჭიროს სარჩელს, გაიხმოს ან მთლიანად უარი თქვას 

მასზე, რადგან საქართველოს სამოქალაქო საპროცესო კოდექსის მე-3 მუხლის 

პირველი ნაწილით, მხარეები იწყებენ საქმის წარმოებას სასამართლოში ამ 

კოდექსში ჩამოყალიბებული წესების შესაბამისად, სარჩელის ან განცხადების 

შეტანის გზით. ისინი განსაზღვრავენ დავის საგანს და თვითონვე იღებენ 

გადაწყვეტილებას სარჩელის (განცხადების) შეტანის შესახებ. იმავე მუხლის 

მეორე ნაწილით, მხარეებს შეუძლიათ საქმის წარმოება მორიგებით 

დაამთავრონ, მოსარჩელეს შეუძლია უარი თქვას სარჩელზე, ხოლო მოპასუხემ - 

ცნოს სარჩელი. საქართველოს სამოქალაქო საპროცესო კოდექსი, განამტკიცებს 

რა დისპოზიციურობის პრინციპს, მოსარჩელეს ანიჭებს თავისი სარჩელის 

გამოხმობის უფლებას. მხარეს უფლება აქვს საქმის განხილვის ნებისმიერ 

ეტაპზე გაიხმოს სარჩელი. მოსარჩელემ (წარმომადგენელმა) გამოიყენა თავისი 

კანონიერი უფლება და სარჩელის გამოხმობის საფუძველზე მისი 

განუხილველად დატოვება მოითხოვა. 

 

საქართველოს სამოქალაქო საპროცესო კოდექსის 831-ე მუხლის მეორე ნაწილის 

მიხედვით, თუ სასამართლო დააკმაყოფილებს მოსარჩელის განცხადებას 

სარჩელის გამოხმობის შესახებ, მას გამოაქვს განჩინება სარჩელის 

განუხილველად დატოვებისა და მისი მოსარჩელისათვის დაბრუნების 

თაობაზე. 

საქართველოს სამოქალაქო საპროცესო კოდექსის 276-ე მუხლის შესაბამისად, 

სარჩელის განუხილველად დატოვების შემთხვევაში საქმის წარმოება 

მთავრდება განჩინებით, რომელზედაც შეიძლება კერძო საჩივრის წარდგენა. 

სასამართლომ იხელმძღვანელა საქართველოს ადმინისტრაციულ საპროცესო 

კოდექსის პირველი მუხლის მე-2 ნაწილით, სამოქალაქო საპროცესო კოდექსის 



831-ე მუხლით, 275-ე მუხლის „ვ“ ქვეპუნქტით, 276-278ე, 284-285-ე მუხლებით და 

 

დ ა ა დ გ ი ნ ა : 

1. შუამდგომლობა დაკმაყოფილდეს, №---------წ. ადმინისტრაციული საქმე ლ---

------ ვ---------ის სარჩელის გამო, დატოვებული იქნეს განუხილველი. 

2. მოსარჩელეს დაუბრუნდეს სახელმწიფო ბაჟი 100 (ასი) ლარის ოდენობით 

(სახელმწიფო ბაჟის გადახდის თარიღი 09/11/2021 წელი; გადამხდელის 

დასახელება: ნ--------- მ--------- (პ/ნ ---------), გადამხდელის ბანკი: სს 

,,თიბისი ბანკი’’; საგადახდო დავალება N0; ანგარიში/სახაზინო კოდი ---------, 

გადახდის დანიშნულება - სახელმწიფო ბაჟი სასამართლოში განსახილველ 

საკითხზე). 

3. მოსარჩელეს დაუბრუნდეს სარჩელი თანდართული მასალებით. 

4. განჩინება შეიძლება გასაჩივრდეს კერძო საჩივრით, ქუთაისის სააპელაციო 

სასამართლოს ადმინისტრაციულ საქმეთა პალატაში (მის. ქ. ქუთაისი, 

ნიუპორტის ქუჩა №32) განჩინების ჩაბარებიდან 12 დღის ვადაში, ქუთაისის 

საქალაქო სასამართლოს მეშვეობით (მის. ქ. ქუთაისი, კუპრაძის ქუჩა №11). 

 

მოსამართლე: მიხეილ ბებიაშვილი 

